ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՅԻՍԻ 29-Ի N 594-Ա ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Անհրաժեշտությունը
ՀՀ կառավարության 2013 թվականի հուլիսի 25-ի N 857-Ն որոշմամբ հաստատված ՀՀ առողջապահության նախարարության աշխատակազմի առողջապահական պետական տեսչության (այսուհետ՝ Տեսչություն) կանոնադրության 8-րդ կետի 1-ին ենթակետերի համաձայն՝ Տեսչությունն իր նպատակներն ու խնդիրներն իրագործելու համար Հայաստանի Հանրապետության օրենքով սահմանված կարգով իրականացնում է.
1) «Հայաստանի Հանրապետության բնակչության սանիտարահամաճարակային անվտանգության ապահովման մասին» ՀՀ օրենքով նախատեսված Հայաստանի Հանրապետության տարածքում պետական հիգիենիկ և հակահամաճարակային հսկողությունը,

Այս գործառույթը Տեսչությունը պարտավոր է իրականացնել «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքով սահմանված կարգին համապատասխան:

Տեսչությանը օրենքներով վերապահված գործառույթները, այդ թվում վերահսկողական գործառույթներ, ստուգումների միջոցով իրականացնելու համար անհրաժեշտ է վերացնել ՀՀ կառավարության 2009 թվականի մայիսի 29-ի N 594-Ա որոշմամբ սահմանված ստուգումներ իրականացնելու արգելքը հանրակրթական դպրոցներում և նախադպրոցական կազմակերպություններում իրականացվող ստուգումների համար՝ ոլորտի անվտանգության ապահովման և հնարավոր ռիսկերի կանխարգելման նպատակով, որի սահմանված պահանջների պահպանումը պարզելու նպատակով մշակվել և օրենքով սահմանված կարգով հաստատվել են ստուգաթերթեր:
2. Ընթացիկ իրավիճակը և խնդիրները

ՀՀ կառավարության 2013 թվականի ապրիլի 4-ի թիվ 349-Ն որոշմամբ հաստատվել է ՀՀ առողջապահության նախարարության աշխատակազմի պետական հիգիենիկ և հակահամաճարակային տեսչության կողմից անցկացվող` ռիսկի վրա հիմնված ստուգումների ստուգաթերթերը, որոնք վերաբերում են ՀՀ սանիտարական օրենսդրության պահանջների կատարված լինելը պարզելուն՝ զետեղված հսկողական հարցերով, որոնց թվում է նաև հանրակրթական դպրոցների և նախադպրոցական կազմակերպությունների (հիմնարկների) ստուգաթերթերը:

2014 թվականին տեղի են ունեցել մի շարք դեպքեր, մասնավորապես՝ Եղվարդի մանկապարտեզում երեխաների շրջանում արձանագրված մասսայական թունավորումներ, կապված ՀՀ սանիտարական օրենսդրությամբ սահմանված սանիտարական կանոնների և հիգիենիկ նորմատիվների պահանջների չպահպանելու հետ: Նշված ոլորտում վերջին տարիներին շարունակական վերահսկողության բացակայության հետևանքով ի հայտ են եկել և ներկայումս առկա են լուրջ խնդիրներ:

Նախագիծը մշակվել է 2009 թվականից հետո, մինչ օրս, նշված ոլորտը կարգավորող իրավական ակտերի պահանջների կատարված լինելը պարզելու, դրա չկատարման հետևանքով առաջացող հետագա խնդիրներից խուսափելու և ՀՀ ԱՆ աշխատակազմի առողջապահական պետական տեսչությանը վերապահված համապատասխան լիազորություններն ու գործառույթները ամբողջական իրականացնելու նպատակով: 

3. Տվյալ բնագավառում իրականացվող քաղաքականությունը

Համաձայն տեսչական բարեփոխումների հայեցակարգի` բոլոր ստուգում իրականացնող մարմինները պետք է անցում կատարեն ռիսկի վրա հիմնված համակարգի, իրենց ռեսուրսներն ուղղելով առավել ռիսկային օբյեկտների ստուգմանը: Միևնույն ժամանակ ստուգումները պետք է իրականացվեն նախօրոք հաստատված ստուգաթերթերի հիման վրա, որտեղ պետք է ներկայացված լինեն տվյալ տնտեսավարող սուբյեկտին վերաբերող ամփոփիչ հարցերը:
4. Կարգավորման նպատակը և բնույթը

Նախագծի ընդունումն կնպաստի ՀՀ ԱՆ աշխատակազմի ԱՊ տեսչությանը իրականացնել օրենքով սահմանված ստուգումեր՝ հանրակրթական դպրոցների և նախադպրոցական կազմակերպությունների (հիմնարկների) կողմից ՀՀ սանիտարական օրենսդրությամբ սահմանված պահանջների կատարումն պարզելու, արձանագրված թերությունները և խախտումները վերացնելու և շտկելու, ինչպես նաև  ոլորտի անվտանգության ապահովման և հնարավոր ռիսկերի կանխարգելման նպատակով: Միաժամանակ Նախագծի ընդունումն կպաստի ստուգումների տարեկան ծրագրում բարձր ռիսկային համարվող մանկապարտեզները, դպրոցները, հատուկ (այդ թվում՝ մասնագիտական) կրթական և երեխաների խնամքի հաստատությունների ընդգրկմանը՝ համակարգված ստուգումներ իրականացնելու,  երեխաների առողջության հետ կապված և այդ կազմակերպություններում հիգիենիկ և համաճարակային տիրող իրավիճակը տիրապետելու, հետագա խնդիրներից խուսափելու՝ ՀՀ-ում ընդհանուր պատկերը հստակ արտացոլելու նպատակով:

5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ առողջապահության նախարարության աշխատակազմի առողջապահական պետական տեսչության մասնագետների կողմից:
6. Ակնկալվող արդյունքը

ՀՀ ԱՆ աշխատակազմի ԱՊ տեսչության համար ստուգումների արգելքի վերացում՝ հանրակրթական դպրոցների և նախադպրոցական կազմակերպությունների (հիմնարկների) մասով, ՀՀ բնակչության սանիտարահամաճարակային անվտանգության բնագավառը կարգավորող օրենքների պահանջների լիարժեք ապահովում:

7. Այլ տեղեկություններ (եթե այդպիսիք առկա են)
Այլ տեղեկություններ առկա չեն
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՅԻՍԻ 29-Ի N 594-Ա ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2009 թվականի մայիսի 29-ի N 594-Ա որոշման մեջ լրացում կատարելու մասին» ՀՀ կառավարության որոշման նախագծի ընդունումից հետո այլ իրավական ակտերի ընդունման անհրաժեշտություն չի առաջանա: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՅԻՍԻ 29-Ի N 594-Ա ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2009 թվականի մասյիսի 29-ի N 594-Ա որոշման մեջ լրացում կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի առաջանա: 
